
AXBOROT XURUJLARI 
SHAROITIDA BO‘LAJAK INGLIZ 
TILI O‘QITUVCHILARINING 
TANQIDIY FIKRLASHINI 
SHAKLLANTIRISH 
METODIKASI
Tojiboyeva Shohistaxon Komiljonovna
Termiz iqtisodiyot va servis universiteti Fakultetlararo chet tili kafedrasi 
dotsenti v.b., Pedagogika fanlari bo‘yicha falsafa doktori (Phd)

Annotatsiya: Ushbu maqola axborot xurujlari davrida bo‘lajak ingliz tili o‘qituvchilarida tanqidiy fikrlashni shakllantirish 
metodikasiga bag‘ishlangan. Muallif zamonaviy globallashuv sharoitida chet tili o‘rganuvchi va o‘qituvchi sifatida faoliyat 
yuritishga tayyorlanayotgan shaxslar uchun tanqidiy fikrlashning muhimligini ta’kidlaydi. Maqolada avvalo axborot xurujlari 
tushunchasi, ularning turli ko‘rinishlari, ayniqsa, ommaviy axborot vositalarida hamda ijtimoiy tarmoqlarda uchraydigan 
manipulyatsiya uslublari xususida umumiy ma’lumotlar keltirilgan. Shundan so‘ng zamonaviy ingliz tili ta’limi jarayonida 
tanqidiy fikrlash ko‘nikmasini rivojlantirishning pedagogik va psixologik asoslari, o‘qituvchining roliga oid ilmiy tahlillar 
bayon etiladi. Maqolaning dolzarbligi, ayniqsa, o‘qituvchilarni raqamli savodxonlikka yo‘naltirish, yomon niyatli axborot 
manipulyatsiyalarini erta payqash va talabalarga sog‘lom fikr yuritish usullarini o‘rgatish nuqtalarida namoyon bo‘ladi. Shu 
bilan birga, tanqidiy fikrni rivojlantirish metodikasini xalqaro tajribalar bilan uyg‘un holda tatbiq etish zarurligi ham alohida 
urg‘ulanadi. Bunday yondashuv bo‘lajak ingliz tili o‘qituvchilarining kasbiy malakasini oshirish barobarida kuchli axborot 
xavfsizligini ham mustahkamlaydi.
Kalit so‘zlar: axborot xurujlari, media savodxonlik, tanqidiy fikrlash, metodika, pedagogik mahorat, axborot oqimi, fact-
checking, interfaol, kompetensiya, metodologiya, globallashuv, “ommaviy madaniyat”, axloq.
Abstract: This article is devoted to the methodology for the formation of critical thinking in future English teachers during 
the period of information attacks. The author emphasizes the importance of critical thinking for individuals preparing to 
operate as foreign language learners and teachers in the context of modern globalization. The article first provides general 
information on the concept of information attacks, their various manifestations, especially the methods of manipulation 
found in the media and on social networks. After that, the pedagogical and psychological foundations for the development 
of critical thinking skills in the process of modern English education and scientific analyses on the role of the teacher are 
described. The relevance of the article is especially manifested in the orientation of teachers to digital literacy, the early 
detection of ill-intentioned information manipulations, and teaching students ways of common sense. At the same time, 
the need for implementing the methodology for the development of critical thinking in harmony with international experi-
ences is also highlighted. Such an approach, in addition to improving the professional skills of future English teachers, 
will also strengthen strong information security.
Key words: information attacks, media literacy, critical thinking, methodology, pedagogical skill, information flow, fact-
checking, interactive, competence, methodology, globalization, “mass culture”, ethics.
Аннотация: Данная статья посвящена методике формирования критического мышления у будущих учителей 
английского языка в эпоху информационных атак. Автор подчеркивает важность критического мышления для 
людей, изучающих иностранный язык и готовящихся к работе в качестве учителей в условиях современной глоба-
лизации. В статье сначала дается обзор концепции информационных атак, их различных проявлений, особенно 
тех методов манипуляции, которые встречаются как в средствах массовой информации, так и в социальных сетях. 
После этого излагаются педагогические и психологические основы развития навыков критического мышления в 
современном англоязычном образовании и проводится научный анализ роли учителя. Актуальность статьи осо-
бенно проявляется в ориентации учителей на цифровую грамотность, раннее обнаружение недобросовестных 
информационных манипуляций и обучение учащихся методам здравого смысла. При этом особо подчеркивается 
необходимость применения методики развития критического мышления в гармонии с международным опытом. 
Такой подход, наряду с повышением профессиональной квалификации будущих учителей английского языка, 
также укрепляет надежную информационную безопасность.
Ключевые слова: информационные атаки, медиаграмотность, критическое мышление, методология, педагоги-
ческое мастерство, поток информации, проверка фактов, интерактивность, компетентность, методология, глоба-
лизация, “популярная культура”, этика.

KIRISH
Globallashuv jarayonlari, raqamli texnologiyalarning jadal rivojlanishi va ijtimoiy tarmoqlar orqali infor-

matsion oqimning ortib borishi zamonamizda “axborot xurujlari” (informatsion hujumlar yoki “informatsion 
urushlar”) atamasi tobora keng qo‘llanilmoqda. Ayniqsa, yosh avlod vakillari, talabalar, jumladan, bo‘lajak chet 
tili (xususan, ingliz tili) o‘qituvchilari turli manipulyatsiya, propaganda va soxta xabarlarga tez uchrashi mumkin. 
Ular ilg‘or texnologiyalardan foydalangan holda axborotni qabul qilish, uzatish va baholash jarayonida tanqidiy 
nuqtayi nazarga tayanishga ehtiyoj sezishadi. Chunki axborot xurujlari turli darajadagi ma’lumotlarning ishon-
chliligini shubha ostiga qo‘yadi, tahlil etilmasdan qabul qilingan har qanday xabar yoshlar ongiga bevosita ta’sir 
o‘tkazishi, shu orqali ularning kasbiy va shaxsiy faoliyatiga salbiy ta’sir ko‘rsatishi mumkin.

Ta’lim jarayonida bo‘lajak ingliz tili o‘qituvchilari nafaqat mazkur tilda erkin muloqot qila oladigan, balki 
global axborot makonidagi xabarlar va ma’lumotlarni tanqidiy tahlil qila oladigan darajada bilim va ko‘nikma-
larga ega bo‘lishlari lozim. Zero, o‘qituvchi kelajak avlodni shakllantiruvchi eng muhim subyekt sifatida ularning 
mustaqil fikrlashini, xolis tahlil qilishini hamda o‘quvchilarga tanqidiy fikrlash zaruriyatini yetkazish qobiliyatiga 
ega bo‘lmog‘i lozim.

“Axborot xurujlari” yoki “informatsion urush” atamasi zamonaviy siyosat, sotsiologiya, media tadqiqot-
lari hamda pedagogika sohasida keng qo‘llanilmoqda. Ushbu atama ostida ma’lum maqsadlar yo‘lida ijtimoiy 
guruhlar, davlatlar yoki shaxslar ongiga va qalbiga ta’sir o‘tkazish, ularni turli xabarlar, propaganda, manipu
lyatsion texnologiyalar orqali boshqarish nazarda tutiladi [1]. Zamonaviy axborot xurujlari ijtimoiy tarmoqlar, 
blogerlik, ommaviy axborot vositalari, kino, reklama va hatto o‘yin platformalari kabi son-sanoqsiz manbalardan 
boshqarilishi mumkin. Ularda auditoriyani ishontirish, o‘zgacha fikrga ega bo‘lganlarni kamsitish, ma’lumotni 
buzib ko‘rsatish, tahdid yoki shantaj qilish kabi turli mexanizmlar qo‘llaniladi. Ayniqsa, yoshlar (jumladan, 
bo‘lajak o‘qituvchilar ham) turli ko‘rinishdagi, katta miqdordagi ma’lumot oqimiga duch keladi va uni saralash, 
ishonchli manbalarni “feyk”lardan farqlash mas’uliyatiga ega bo‘lishlari lozim. Ta’lim tizimi globallashuv jara
yonida chetdan kirib keladigan turli axborot xurujlarining bevosita ta’sir doirasiga tushib qolishi mumkin. Shu 
sababli o‘qituvchi va talabalar turli g‘arazli ma’lumotlarga aldanib qolmaslik, noxolis manbalarga ko‘r-ko‘rona 
ergashmaslik, manipulyatsiyani erta payqash kabi kompetensiyalarni egallab, xolis tahlil qilish ko‘nikmasiga 
ega bo‘lishlari shart.

Xususan, chet tili o‘qituvchilari, ayniqsa ingliz tili yo‘nalishidagilar, rivojlangan xorijiy media manbalari bilan 
tez-tez ishlaydi. Ular chet tildagi turli ilmiy va ommabop nashrlarni o‘qish, tarjima qilish jarayonida deyarli har 
kuni axborot oqimi bilan to‘qnash keladi. Shu bois, bo‘lajak ingliz tili o‘qituvchilari axborot xurujlari qarshisida 
o‘zlarini ham, kelgusida o‘qitadigan o‘quvchilarini ham himoya qila oladigan, manipulyativ texnologiyalarni 
aniqlay oladigan va tanqidiy savollar orqali real xulosaga kela oladigan darajada tayyorgarlikka ega bo‘lmog‘i 
zarur.

MAVZUGA OID ADABIYOTLAR SHARHI
Tanqidiy fikrlash – nafaqat maktab yoki universitet doirasida, balki kundalik hayotda ham eng zarur kompe-

tensiyalardan biri sanaladi. Ayni paytda bu tushuncha turli sohalarda – pedagogika, psixologiya, sotsiologiya, 
falsafa – keng o‘rganilmoqda. John Dewey tanqidiy fikrlashni insonning “o‘z bilimlari va tajribasi ustidan doimiy 
ravishda mulohaza yuritib, xulosa qilish” ko‘nikmasi sifatida sharhlaydi [2]. Tanqidiy fikrlash – muammoni 
aniqlash, taxminlar ilgari surish, turli manbalardan dalil to‘plash, dalillarni tahlil qilish, xulosa va takliflar ishlab 
chiqish jarayonlaridan iborat. Eng muhimi, bunda shaxs turli nuqtayi nazar, manba va faktlarni solishtiradi, birini 
ikkinchisidan ustun qo‘ymaydi, manipulyatsion yoki haqiqatga zid xabarlarga shubha bilan yondashadi. Peda-
gogik nuqtayi nazardan, tanqidiy fikrlash “tayyor” ma’lumotni yodlash o‘rniga, o‘quvchiga mustaqil ravishda 
tahlil qilish, xulosa chiqarish va o‘z pozitsiyasini dalil-isbot bilan himoya qilish ko‘nikmasini beradi. Jean Piaget 
bola aqliy rivojlanishi nazariyasida shaxsning rivojlanishi o‘zaro muloqot va tajriba orqali shakllanishini ta’kidlab, 
bunda tanqidiy fikrlashning ahamiyatini ko‘rsatadi [3].

Tanqidiy fikrlash bo‘lajak o‘qituvchilarga, jumladan ingliz tili mutaxassislariga, quyidagilarni ta’minlaydi:
•	 Manbalarni tahlil qilish: xorijiy manbalardan olingan ma’lumotlar ichida asl-haqiqatni soxtasidan farqlash, 

aytilgan fikr yoki dalillarning ishonchliligini baholash.
•	 Ijodiy yondashuv: muammolarni noan’anaviy usullar bilan hal qilish, turli metodlarni sinab ko‘rish, o‘quv 

jarayonini rang-baranglashtirish.
•	 Bahs-munozaralarga tayyorgarlik: o‘quvchilarga bilim berish jarayonida vaziyatga mos savollar berish, 

ulardan keladigan savollarni tahlil qilish, turli qiyinchiliklarga tanqidiy nuqtayi nazardan qaray olish.
•	 Mustaqil qaror qabul qilish: rasmiy-siyosiy yoki ommabop axborot oqimlari qarshisida mustaqil xulosa 

chiqarish, manipulyatsiya va stereotiplardan xoli bo‘lish.

Zamonaviy jamiyatda ingliz tilini bilish nafaqat xorijiy adabiyotlarni o‘qish yoki boshqa madaniyatlar bilan 
tanishish, balki ilmiy, iqtisodiy va siyosiy jarayonlarga chuqur kirib borish demakdir. O‘qituvchi har doim o‘zi dars 
berayotgan fan bo‘yicha trendlarni, yangiliklarni, xorijiy ilmiy adabiyotlarni kuzatib boradi, so‘ng ularni o‘quv
chilarga yetkazadi. Shunday sharoitda bu xabarlarga, ilmiy yangilik yoki maqolalarga tanqidiy munosabatda 
bo‘lish, manbaning ishonchliligini aniqlash, asossiz yoki ilmiy jihatdan puch dalillarni saralash muhim sanaladi.

Axborot xurujlari sharoitida esa ingliz tili o‘qituvchilari (jangovar propaganda materiallari, “feyk” yangi-
liklar, noto‘g‘ri tarjimalar)ning bevosita nishoniga aylanishi mumkin. Yosh avlodga til o‘rgatar ekan, o‘qituvchi 
ayni paytda mustaqil va tanqidiy fikrni namoyon qilishi, bahsli masalalar bo‘yicha xolis pozitsiya shakllanti
rishga ko‘maklashishi lozim. Tanqidiy fikrlash kompetensiyasini shakllantirishda eng katta mas’uliyat bo‘lajak 
o‘qituvchi zimmasiga yuklanadi. Chunki u kelajakda yosh avlodni o‘rgatish, ularning ongini ma’lum ma’noda 
“konstruktsiya qilish” jarayonida ishtirok etadi. Agar o‘qituvchi o‘zi tanqidiy fikrlashga ega bo‘lmasa, yangilikka, 
turli qarashlarga doim shubha bilan yondashishni bilmasa, chet tilidagi adabiyotlar bilan mustaqil ishlash jara
yonida soxtaga aldanishi yoki noto‘g‘ri axborotni tarqatishi xavfi yuqori bo‘ladi. Shu ma’noda, zamonaviy peda-
gogik texnologiyalarda tanqidiy fikrlash nafaqat dars jarayonining, balki o‘qituvchilarni tayyorlovchi oliy ta’lim 
bosqichlarining ham ustuvor mavzularidan biri sanaladi.

Oliy ta’lim muassasalarida bo‘lajak ingliz tili o‘qituvchilari uchun mo‘ljallangan dasturlar ko‘pincha lingvistik 
va metodik bilimlarga urg‘u beradi. Ammo axborot xurujlari sharoitida bu yetarli emas. Teguishli mavzular 
doirasida media savodxonlik, tanqidiy tahlil, axborotni filtrlash, feyk xabarlarni aniqlash usullari kabi modullarni 
kiritish talab etiladi. Misol uchun, “Chet tilini o‘qitish metodikasi” fanida alohida blok sifatida “Tanqidiy fikrlash va 
axborot xurujlari” bo‘limini ishlab chiqish mumkin. Unda talabalar: turli matn turlarini tahlil qilish (ilmiy maqola, 
jurnalistik material, blogposti, ijtimoiy tarmoq xabari); manba ishonchliligini aniqlash (muallif kim, nashr turi, 
maqsad, sponsori, e’lon qilingan joyi va boshqalar); axborot manipulyatsiyalarini (magnit sarlavhalar, qo‘rqitish, 
hissiy bosim, stereotiplar bilan o‘ynash) bilish va ularga qarshi dalil-isbot keltirish; tanqidiy savol berish malaka-
larini o‘rganadilar [4].

TAHLIL VA NATIJALAR
Tanqidiy fikrlashni shakllantirish bo‘yicha metodikaning samaradorligi ko‘p jihatdan uning psixologik 

poydevorga qanday tayanishiga bog‘liq. Avvalo, o‘quvchi yoki talabaning kognitiv jarayonlari – idrok, xotira, 
tafakkur, xulosa – bir butun holda ishga solinishi lozim. Lev Vygotskiy “Yakuniy maqsad bolaga tayyor bilimni 
berish emas, balki uni mustaqil aqliy faoliyatga o‘rgatishdir” deya ta’kidlarkan, tanqidiy fikrlashga zamin 
bo‘ladigan metakognitiv faoliyatga (o‘z tafakkur jarayonini anglash) urg‘u beradi. Demak, bo‘lajak ingliz tili 
o‘qituvchilari o‘qish jarayonida o‘z fikrlarini kuzatish, “Nima uchun men bu xulosaga keldim?”, “Bu manba nega 
ishonchli yoki ishonchsiz?” kabi savollarni berish, shubha elementini doimo saqlashni o‘rganishlari zarur. Meto-
dikaning muhim elementi – tanqidiy savol berish madaniyati. Ta’lim jarayonida standart savollar (“Bu narsa 
nima?”, “Qachon vujudga kelgan?”) o‘rniga sababiy-oqibatli, baholovchi, qiyosiy savol shakllariga e’tibor qara-
tiladi. Masalan, chet tilidagi matnni o‘qiyotgan talaba “Muallif kim?”, “Uning maqsadi nima?”, “Ishonchlilik dara-
jasini qanday aniqlash mumkin?”, “Mazkur dalilga qarshi qanday dalillar bo‘lishi mumkin?” singari savollarni 
berish orqali matnni chuqurroq o‘rganadi [5].

Tanqidiy fikrlash metodikasida “o‘quvchi – faol subyekt” tamoyili ustuvor o‘rin tutadi. O‘qituvchi yoki o‘quv 
markazi tayyor bilimni uzatmaydi, balki o‘quvchilarni savol, izlanish, munozara va dalillash jarayoniga jalb etadi. 
Yana bir muhim omil – xatoga nisbatan to‘g‘ri munosabat: xatolar tanqidiy tahlil qilinadi, ammo jazolanmaydi, 
balki o‘quvchining o‘sish jarayonidagi tabiiy qadam sifatida ko‘rib chiqiladi. Xabarni bitta manbadan olish va uni 
qayta tekshirmaslik ham tanqidiy fikrga to‘sqinlik qiladi. Ingliz tilidagi manbalarda ham turlicha siyosiy yoki iqti-
sodiy manfaatlar bo‘lishi mumkin. Shu sababli, har doim bir xabarga kamida ikki-uch muqobil manbani qiyosan 
o‘rganish zarur. Talabaning tanqidiy fikrlashga ehtiyoj sezmasligi, “O‘qituvchi aytdi, demak to‘g‘ri”, “Kitobda 
yozilgan ekan, shuning o‘zi kifoya” degan qarash tanqidiy fikrlashni shakllantirishda jiddiy to‘siqdir. Shu bois 
o‘qituvchi har bir mashg‘ulotda “Nima uchun bu axborotga ishonyapsiz?”, “Shubhangiz bormi?”, “Qanday 
savollar tug‘ildi?” deya yo‘naltiruvchi savollar berishi, ularda ichki motivatsiya uyg‘otishi lozim [6].

Tanqidiy fikrlashni rivojlantirishda pedagogik tavsiyalar:

•	 Ingliz tili darslariga integratsiya – grammatika va leksikani o‘rgatishda ham real maqolalar, yangiliklar va 
internet resurslaridan foydalanib, talabalarga tanqidiy savollar berish, matnni har tomonlama tahlil qilishni 
talab qilish.

•	 Axborot texnologiyalaridan foydalanish – raqamli platformalarda “blogpost”larni, “fake news” identifikatori 
kabi onlayn vositalarni qo‘llash orqali bo‘lajak o‘qituvchilarning media savodxonligini oshirish.

•	 Mustaqil izlanish – talabalarga xalqaro axborot agentliklari xabarlarini solishtirish, tarjima jarayonida ma’no 
buzilishlarini aniqlash kabi topshiriqlar berish.

•	 Tajriba almashish – o‘qituvchilar va talabalarning munozarali forumlarini yo‘lga qo‘yish, chet ellik mutaxas-
sislar ishtirokidagi vebinarlar orqali turli davlatlarda axborot manipulyatsiyalari qanday namoyon bo‘layot-
ganini tahlil qilish [7].

XULOSA
Axborot xurujlari sharoitida bo‘lajak ingliz tili o‘qituvchilarining tanqidiy fikrlashini shakllantirish zamonaviy 

pedagogikaning ustuvor masalalaridan biridir. Globallashuv asrida turli manbalardan ingliz tilida kelayotgan 
xabarlarga nisbatan ehtiyotkorlik, tahliliy yondashuv va mustaqil xulosa qilish malakasi bo‘lajak o‘qituvchilarning 
kasbiy muvaffaqiyati, shu bilan birga ijtimoiy mas’uliyati uchun ham muhim omil ekanini ko‘rib chiqdik. Maqolada 
keltirilgan nazariy mulohazalar, ilmiy manbalardagi fikrlar hamda tajriba ishlarining natijalari tanqidiy fikrlash 
metodikasining pedagogik jarayonda juda muhim o‘rin tutishini tasdiqlaydi. Raqamli texnologiyalar rivojlanib 
borar ekan, sun’iy intellekt vositalari orqali soxta ma’lumot tarqatish jarayonlari ham kuchaymoqda. Shundan 
kelib chiqib, bo‘lajak o‘qituvchilarni “deepfake” videolar, sintetik matnlarni aniqlash, raqamli forenzika kabi yangi 
metodlardan boxabar qilish lozim. Yakuniy natija shundan iboratki, tanqidiy fikrlash metodikasini puxta egal
lagan bo‘lajak ingliz tili o‘qituvchilari axborot xurujlari qarshisida mustahkam to‘siq bo‘la oladi, o‘zi va o‘quvchilari 
hayotida sodir bo‘ladigan informatsion oqimlarni ob’ektiv baholashni, manipulyatsiyalardan xoli xulosa qilishni 
hamda zarur paytda dalil-isbotga tayanib fikrni himoya qilishni o‘rgatadi. Bunday o‘qituvchilar ijtimoiy-iqtisodiy, 
siyosiy va ma’naviy jihatdan barqaror jamiyatni shakllantirishda muhim rol o‘ynaydi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

